
ОДИГРАНИ ЧЕТВРТФИНАЛНИТЕ ОДБОЈКАРСКИ НАТПРЕВАРИ ВО 
РАМКИ ОД ДЕНОТ НА ОПШТИНАТА

Во салата на ООУ „Христијан Тодоровски-Карпош“ беа одиграни 
четвртфиналните дуели во одбојка за девојчиња кои се дел од спортската 
понуда по поводот роденденот на Општина Карпош. На натпреварите беше 
понудена одлична игра со многу неизвесности каде беа презентирани 
одбојкарските таленти на младите карпошанки. Резултатите од одиграните 
натпревари се следниве:

Аврам Писевски – Петар Поп Арсов 0-2

Лазо Трговски- Вера Циривири Трена 2-0

Димо Хаџи Димовски- Коменски 1-2

Војдан Чернодрински – Х.Т.Карпош 2-0

Натпреварите во одбојка за девојчиња се одиграа по повод Денот на Општина 
Карпош (3 ноември), а финалниот меч ќе се одигра во четврток на 2-ри 
ноември со почеток во 12 часот каде финалистите ќе ги пресметаат своите 
сили.

Во рамките на Денови на Општина Карпош 2023, на фудбалскиот терен во 
населба Влае вчера беа одиграни полуфиналните мечеви меѓу основците од 
нашата општина. На одиграните полуфинални натпревари, екипата од ООУ 
„Братство“ со 1-0 беше подобра од ООУ „Димо Хаџи Димов“. Ждрепката 
одлучи ООУ „Димо Хаџи Димов“ претходно да се сретне со  ООУ „Петар 
Поп Арсов“ каде во неизвесен меч триумфираше основното училиште од 
Влае, со резултат 3-2. На другиот крај од ждребот, директно во финалето се 
пласираше тимот на ООУ „Владо Тасевски“ кој успеа со 3-2 да триумфира 
над ООУ „Лазо Трповски“.

Финалето за Денови на Општина Карпош ќе се одигра на 2.11 (четврток) со 
почеток во 10:00 часот на игралиштето во Влае, каде силите ќе ги одмерат 
екипите од ООУ „Братство“ и ООУ „Владо Тасевски“.
 

ФУДБАЛЕРИТЕ ОД ООУ „БРАТСТВО“ И ООУ „ВЛАДО 
ТАСЕВСКИ“ ЌЕ СЕ БОРАТ ЗА ФУДБАЛСКИОТ ТРОН

НАГРАДЕНИ УЧЕНИЦИ ОД ОПШТИНСКИТЕ ОСНОВНИ 
УЧИЛИШТА НА ЛИТЕРАТУРНИОТ КОНКУРС НА ТЕМА 

НАГРАДЕНИ УЧЕНИЦИ ОД ОПШТИНСКИТЕ ОСНОВНИ УЧИЛИШТА

НА ЛИТЕРАТУРНИОТ КОНКУРС

НА ТЕМА „ОПШТИНАТА ОД МОИТЕ СОНИШТА“

По повод одбележување на 47-миот роденден на Општина Карпош (3. ноември), 
денеска во Кинотеката на РСМ се одржа деветтата традиционалната ученичка 
манифестација „Карпош има талент“, во која учествуваа основците од сите 
десет училишта кои се наоѓаат на територија на локалната самоуправа. 
Во преполната сала каде одекнуваа воздишките и силно се чувствуваа 
емоциите,  младите карпошани создадоа атмосфера која доликува на едно 
динамично шарено детско шоу. Во него тие го покажаа својот раскошен 
талент, презентирајќи ги своите уметнички перформанси како актери, пејачи, 
танцувачи, пијанисти и виолинисти.

Притоа, сите учесници на бината настапија со прекрасна кореографија и 
беспрекорна сценска изведба, со што му дадоа тешка задача на стручното 
жири кое требаше да ги прогласи трите најталентирани изведувачи. Оттука, 
жирито кое го сочинуваа музичарката Андријана Јаневска, актерката Миа 
Кантарџиева, балетскиот уметник Тамара Ѓурчиновска и претставниците 
од Советот на Општина Карпош, Гордана Ивановски Велковска и Роберт 
Велјановски, одлучи првото место да и го додели на осмоодделенката Ана 
Манчева од ООУ „Јан Амос Коменски“. Таа доби најмногу гласови од стручното 
жири за нејзината пијано изведба на класичната нумера „Ромео и Јулија“ од 
Сергеј Прокофјев.

Второто место го поделија Јована Јанкуловска и Нела Манчевска од ООУ „Вера 
Циривири Трена“ со изведба на нумерата „Lovely“ и петоодделенката Лана 
Грпчевски од ООУ „Димо Хаџи Димов“ со монолог – извадокот од претставата 
„Дупло дно“ од Горан Стефановски. Исто така и третото место го поделија 
четвртоодделенката Ива Степановска од ООУ „Христијан Тодоровски Карпош“ 
со изведба на поетската творба „Мајка“ од Боро Андов и деветоодделенците 
Агнеса Незири и Никола Лазаровски од ООУ „Братство“, за дует изведбата на 
пијано и виолина насловена како „Minuet in G-Major“ од Бетовен.  

На настанот присуствуваше и градоначалникот на Општина Карпош, Стевчо 
Јакимовски, кој во оваа пригода го поздрави прекрасниот настап на сите 
учесници, а на најталентираните изведувачи им ги врачи наградите:

„Мислам дека со одржувањето на оваа манифестација се движиме во 
вистинска насока и факт е дека догодина, Општината треба да одвои повеќе 
средства за овој традиционален настан да изгледа уште поубаво. Секогаш 
ги поддржуваме талентираните ученици и ќе продолжиме тоа да го правиме, 
без разлика дали се работи за спортот, образованието или културата. Нека ни 
е честит 47-миот роденден на општината, период во кој Карпош се наметна 
како водечка локална самоуправа не само во рамки на државава, туку и 
надвор од неа“ – истакна Јакимовски.
За оваа намена, Општина Карпош обезбеди и финансиска поддршка, како 
еден вид награда за најталентираните уметнички интерпретатори.

КАРПОШ ГИ ИЗБРА НАЈТАЛЕНТИРАНИТЕ ИНТЕРПРЕТАТОРИ

ТАЛЕНТИРАНИТЕ УЧЕНИЦИ И СПОРТИСТИ ГИ ПОДИГНАА 
СТИПЕНДИИТЕ

Вкупно 64 основци од Карпош добија осуммесечни стипендии кои традиционално 
секоја година ги доделува Општината на своите најталентирани ученици и 
спортисти. На денешната манифестација која се одржа во спортската сала 
на ООУ „Јан Амос Коменски“, присуствуваа и претставници од Секторот за 
дејности од јавен интерес, одделенијата за образование, култура и спорт, 
како и градоначалникот Стевчо Јакимовски, кој во оваа пригода им ги врачи 
решенијата за стипендии на најталентираните ученици и спортисти.

За нас е важно да знаете дека ако учите посветено и вложувате труд, секогаш 
Општина Карпош тоа ќе го вреднува. Јас ви посакувам да се трудите и 
самостојно да успеете без ничија помош. Ве охрабрувам да продолжите 
да учите, да го збогатувате своето знаење, бидејќи на тој начин создавате 
фундамент за надоградување во животот. Очекувам од вас, еден ден да 
станете добри доктори, познати инженери, писатели, уметници, со еден збор, 
да бидете примерни граѓани на нашата држава – истакна Јакимовски.
Поточно, 32 талентирани ученици добија осуммесечни стипендии од кои 23-
ца влегуваат во прва категорија и тие ќе добиваат месечна стипендија во 
висина од 3.000 денари, додека пак девет ученици ги исполнија критериумите 
за добивање на стипендија од втора категорија чија месечна вредност 
изнесува 2.500 денари.

Исто така 32 талентирани спортисти од десетте основни училишта во Карпош 
добија осуммесечни стипендии, од кои 29 од нив се класифицирани во прва 
категорија, што значи дека ќе добиваат месечен паричен надоместок во 
висина од 3.000 денари. Тројца талентирани ученици – спортисти ќе добиваат 
стипендија од втора категорија, која изнесува месечно по 2.500 денари.

 Во рамки на денешната манифестација во пресрет на 47 – миот роденден 
на Општина Карпош (3. ноември), градоначалникот Јакимовски им ги врачи 
наградите и на шесторицата  основци кои победија на литературниот конкурс 
(за одделенска  и предметна настава), кој се одржа на тема „Општината 
од моите соништа“. Локалната самоуправа ги награди прворангираните со 
парични средства во висина од 4.000 денари, второрангираните ќе добијат 
3.000 денари, додека пак треторангираните освоија по 2.000 денари.

По повод 47-от роденден на локалната самоуправа, а во организација на 
Одделението за  детска, социјална и здравствена заштита, традиционално 
по 31-ви пат се доделуваат хуманитарни пакети за социјално загрозените 
семејства. За оваа хумана акција да биде успешна, како и секоја претходна, се 
погрижија децата од градинките и училиштата, граѓаните и администрацијата 
од Општина Карпош, кои се потрудија да донираат прехранбени и хигиенски 
производи. На доделувањето пакети, присуствуваше градоначалникот Стевчо 
Јакимовски, кој ги поздрави присутните.

 

-Ова е хуманитарна акција која Општина Карпош традиционално ја реализира 
за време на роденденските денови. Така и оваа година во која се собраа 115 
пакети со храна и средства за хигиена, за најранливата група сограѓани. Се 
надевам дека секоја година бројот на ваквите семејства ќе се намалува и 
дека со овие луѓе ќе се дружиме на сосема поинаков начин. – рече Јакимовски.

 

Хуманитарните пакети се поделија во урбаните заедници Карпош 2 и Влае, 
а дел од пакетите ќе бидат однесени во домовите на лицата кои поради 
попреченост, не беа во можност сами да ги подогнат.  

РОДЕНДЕНСКИ ХУМАНИТАРНИ ПАКЕТИ ЗА СОЦИЈАЛНИТЕ 
СЕМЕЈСТВА

Во финалето од кошаркарскиот куп кое се одигра во ООУ „Војдан 
Чернодрински“ по повод роденденот на Општина Карпош (3. ноември), беше 
прикажан фантастичен меч помеѓу младите талентирани кошаркари од 
ООУ „Јан Амос Коменски“ и ООУ„Владо Тасевски“. По возбудливата игра под 
обрачите во финалниот меч кој беше неизвесен до самиот крај, победата 
сепак им припадна на кошаркарите од ООУ„Владо Тасевски“ кои триумфираа 
над своите соперници со резултат 33:32. Во драматична завршница на една 
секунда пред крајот на мечот, со изведување на слободни фрлања, екипата 
од Козле беше поуспешна од тимот од Тафталиџе и во финалето славеа и 
го подигнаа победничкиот трофеј. На возбудливиот меч присуствуваше и 
градоначалникот на Општина Карпош, Стевчо Јакимовски кој во оваа пригода 
им ги подели дипломите на финалистите, а на победниците им го врачи 
шампионскиот пехар.

ОСНОВЦИТЕ ОД ВЛАДО ТАСЕВСКИ ГО ОСВОИЈА 
КОШАРКАРСКИОТ КУП НА КАРПОШ


